Supliches
Festa dla Trinité - Aaaa
(Domënia diozejana dles Families)
Oh Bel Dî viënt,
cun nüsc pinsiers ne sunse nia bugn da capí le mister de tüa grandëza.
Mo i conesciun Gejú Crist, che vir en comuniun cun te.
I un ciafé so Spirit Sant, che nes dá coraje da crëie y da perié cun crëta.
1) I periun che ëi y ëres, jogn y jones, impegná amesa la vita, 
aldes y ti respognes a tüa cherdada, por che la buna noela arjunjes le cör de tröc.
- chît -  Dî sant tla Trinité – I te periun, ascútesse.
2) I periun che le comandamënt dl amur ne vëgnes nia suraldí dai governanc di popui;
dëida les popolaziuns tormentades da veres y iniustizies da rové ala pesc y ala reconziliaziun.
- chît -  Dî sant tla Trinité – I te periun, ascútesse.
3) I periun che la presciun dl laur, le pëis di fistidi y la mancianza de tëmp 
ne desdrüjes nia l’armonia tles families, de chëra che i mituns á tan debojëgn.
- chît -  Dî sant tla Trinité – I te periun, ascútesse.
4) Bel Dî, destënn sura i mituns tüa benedisciun cun le sëgn dla crusc 
che i geniturs ti fej söla frunt da doman canch’ai lê y da sëra canch’ai vá a dormí.
- chît -  Dî sant tla Trinité – I te periun, ascútesse.
5) Gejú, t’os ester amesa nos ite, vigni iade ch’i s’incuntun.
Dëidesse, te nostes families, da cunté y da baié de te, de tüa vita, de tüa mort y ressoreziun. 
- chît -  Dî sant tla Trinité – I te periun, ascútesse.
6) Mantëgn via te nos la recordanza de nüsc familiars y de nüsc parënc defunc,
deache la vita y l’amur che tö nes das, ne se destöda nia cun la mort.
- chît -  Dî sant tla Trinité – I te periun, ascútesse.
Oh Dî, tö es la fontana de döta la vita y le creatur dl univers. 
A te, Pere, te dunse, tres to Fi tl Spirit Sant, döta la onú y la gloria
por düc nüsc dis cina tl’eternité. Amen. 
ACLAMAZIUNS - KYRIE
Signur Gejú Crist, tö es pié ia dal Pere dan da düc i tëmps; chi che vëiga te, vëiga le Pere





Kyrie eleison / Signur, pieté
Signur Gejú Crist, tö es gnü al monn nascion da Maria y t'es deventé nosc fre





Christe eleison / Crist, pieté
Signur Gejú Crist, tö nes unësces cun te y cun le Pere tl amur y tl'unité dl Spirit Sant.





Kyrie eleison / Signur, pieté
